
Repunta este nuevo mal, 
el peligro es inminente; 
ya saturará el ambiente 
fayuca de Chetumal

¡BOMBA!

IMPUTAN POR HOMICIDIO 
CULPOSO AL MÉDICO DE DIEGO 
ARMANDO MARADONA

GROSJEAN SALE ILESO DE ACCIDENTE AUTOMOVILÍSTICO EN EL GP DE BAHREIN

MA’ NOJOCH LOOB ÚUCH TI’ GROSJEAN ÚUCHIK U JÓOPOL K’ÁAK’ TI’ U 
KIIS BUUTS’IL KA’ALIKIL TÁAN U YÁALKA’AB KA’ACH TI’ U GPIL BAHREIN

JTS’A’AB U KUUCH YÓOK’LAL HOMICIDIO CULPOSO 
TI’ U JTS’AKYAJIL DIEGO ARMANDO MARADONA 

SAKHIR, BAHREIN. Romain Grosjeane’ 
juntúul pilooto, síij tu noj lu’umil Francia, 
páatchaj u séeb jóok’ol ti’ u kiis buuts’ 
joopol u k’áak’il úuchik u jentáantikubáaj 
ka’alikil táan u yáalakabtik Gran Premio 
de Bahrein le domingo máanika’.

Jpilotoe’ 34 u ja’abil, u ch’a’amaj bej 

ka’ach ti’al u yáax lóochol te’e bej tu’ux 
ku bino’, ba’ale’ wáak’ u Haasil, jóop u 
k’áak’il yéetel jóok’ ka’a jaats ti’ tak ka’aj 
tu jéenpuch’tubáaj ti’ jump’éel báarera 
yaan te’elo’. Grosjeane’ béeychaj u 
jóok’ol te’e kiis buuts’ilo’ ts’o’okole’ ma’ 
jach ya’ab tu’ux chu’uji’.

Buenos Aires. Leopoldo Luque, 
jts’akyaj kaláantik ka’ach Diego 
Maradona ti’ je’el ba’axak 
k’oja’alnile’, “jts’a’ab u kuuch 
yóok’lal homocidio culposo” úuchik 
u xak’alta’al kúuchil tu’ux ku ts’áak 
kóonsultaob yéetel u yotoch, beey 
úuchik u ya’alal ti’ agencia Télam. 
Júudisialo’obe’ tu ya’alajo’ob 
ba’ax ku beeta’al walkila’, leti’e’ 
xaak’alilo’ob ti’al u yila’al wa tu 
beetaj wa ma’ jump’éel ba’al ma’ 
no’ojani’. Le beetik beorae’ ma’ táan 
u k’a’alali’.  

Ti’al túun u páajtal u ts’a’abal u 
kuuch Luquee’, yanchaj u ts’áak u 
testimonioil Dalma, Gianinna yéetel 
Jana, u paalal Maradona, máax 60 u 
ja’abil ka’achij. Leti’obe’ tu ya’alajob 
ma’ ki’imak u yóolo’ob yéetel bix 
úuchik u beeta’al ba’al ti’al u túuxta’al 
áantaj tu yotoch Maradona, tu distritoil 
Tigre, tu xamanil le noj kaajo’.  

“Láayli’ tan u beeta’al u meyajil 
xaak’al yéetel táan u kaxta’al je’el 
ba’axak pruuebail yaan, je’el bix 
u tsikbal u láak’o’ob, máaxo’ob tu 
yilajo’ob bix úuchik tuláakl ba’al”, 
beey a’alab ti’ jump’éel k’a’aytajil 
ts’íib jts’a’ab k’ajóoltbil tumen Fiscalía 
General de San Isidro, tu xamanil 
Buenos Aires.  Tak walkila’, Luquee’ 
ma’ u yóot u ya’al mixba’al tu yóok’lal 
le ba’ax táan u yúuchula’.  

